
Ներածություն 

Տարբեր ժամանակների միջազգային համաժողովուրդներն ու դրանց մասնակից 

կողմերի նպատակներն ավելի լավ պատկերացնելու համար կարող ենք սովորողների հետ 

մոդելավորել այդ համաժողովները՝ դրանց տալով խաղային բնույթ։ 

Այն հատկապես արդյունավետ կլինի մի քանի դասաժամ ներառող թեմաների 

համար։ Սովորողները հենց առաջի դասաժամից կպատրաստվեն համաժողովին։ 

Ստորև դիտարկենք երկու օրինակ՝ 1919թ․ հունիսի 28-ի Վերսալյան համաժողովը և 

1878թ․ հունիսի 1-ից հուլիսի1-ը տեղի ունեցած Բեռլինի համաժողովը։ Կարող ենք այդ 

մոտեցումը կիրառել նաև ցանկացած համաժողով քննարկելու համար։ Խմբային 

աշխատանքին տալով խաղային բնույթ այն ավելի ընկալելի ենք դարձնում, ավելի 

հիմնավոր, հետաքրքիր և ամենակարևորը ձևավորում ենք լավ դիվանագետներ, ինչը շատ 

կարևոր է մեր ազգի համար։  

Դերային խաղի միջոցով սովորողը հասկանում է հզոր պետություն ունենալու 

անհրաժեշտությունը, իր պետության շահերը պաշտպանելու հնարավորությունը։ 

Ի վերջո իմ՝ ուսուցչիս գլխավոր նպատակն է, որ յուրաքանչյուր աշակերտ գիտակցի, 

արժևորի «երկաթե շերեփ» ունենալու անհրաժեշտությունը պայմանագրեր կնքելիս և 

ընդանրապես։ Գլխավոր  խնդիրներից  մեկը  հենց  դպրոցական  տարիքից ձևավորել  ճկուն  

դիվանագետներ,իսկ  եթե գնալ  փոխզիջման  ապա  իչի  դիմաց ․․․ 

Ընտրված մեթոդներ 

            Համագործակցային մեթոդ․ աշխատանք խմբերով։ Այս մեթոդը լուրջ խթան է ցածր 

առաջադիմությամբ աշակերտների համար, քանի որ նույնիսկ չնչին առաջընթացի 

պարագայում նրանք կարող են ներդրում ունենալ թիմի արդյունքում։ Իսկ միջին և բարձր 

առաջադիմությամբ աշակերտները պետք է մի կողմից օգնեն իրենց դասընկերներին, մյուս 

կողմից պահպանեն և բարելավեն իրենց նախորդ ցուցանիշները։ Այս մեթոդի 

առավելություններից մեկն էլ այն է, որ հնարավորություն է տրվում գնահատելու և՜ 

առանձին աշակերտների և՜ խմբերի։Մեր թեմայում   խմբային աշխատանքի շնորհիվ 

աշակերտները  կձևավորվեն   պատվիրակություններ,դիվանագետներ։ 

             Վենի դիագրամ։ Զարգացնում է տարբեր իրադարձություններ, գաղափարներ կամ 

կերպարներ համադրելու, դրանց ընդհանրություններն ու տարբերությունները դուրս 

բերելու հմտություններ։ Վենի դիագրամը բաղկացած է րիար հաջորդող շրջանագծերից։ 

Դրանց հատման մասում գրվում են համեմատության ընդհանրությունները, իսկ չհատվող 

հատվածներում յուրաքանչյուրին վերաբերող տարբերությունները։ Կհամեմատենք 

վեհաժողովները,նրանց  տարբերություններն  ու  ընդհանրությունները։ 

                                               Դասի  պլան    

 

Դասարան՝9 

Աշակերտնեի  քանակը՝24 

Առարկան՝Համաշխարհային պատմություն 

Դասի  տիպը՝Խառը 

Դասի  թեման՝<<Բեռլինի1878թ․վեհաժողով և1919թ․Վերսալի համաժողով>>։Խմբային  

աշխատանք 

Դասի  նպատակը՝ինքնուրույն աշխատելու հմտություններ,շահերի  դիտարկում,ազգային  

շահի առաջադրում,դիվանագիտության  ձևավորում։ 

Դասի  ընթացք 

Աշակերտների  հաշվառում 

Տնային  աշխատանքների  ստուգում՝քննարկման միջոցով 

Խթանում՝ 10Ր 

Դասի  սկզբում  դասրանը  կբաժանեմ  խմբերի, յուրաքանչյուր  խմբում 7-8 աշակերտ։ 

Խմբերն  կտամ   համապատասխան առաջադրանք ,նշումների  համար թերթիկներ։ 

Կբացատրեմ  առաջադրանքի կատարման ընթացքը։ 

Իմաստի ընկալման փուլում կտրամադրեմ  լրացուցիչ   նյութեր, քննարկումներ, 

յուրաքանչյուր  խում  կներկայացնի իր  առջև դրված  խնդիրը, վենի   դիագրամի  

մեթոդով կհամեմատենք վեհաժողովները․ այդ  ամենը  դերային  խաղի   միջոցով։ 

Կշռադատման փուլում  ՝խմբային աշխատանքի ավարտից   հետո  կատարել  

հետևություններ․արդյոք  իմ առջև   դրված խնդիրը հասավ իր նպատակին։ 

Անդրադարձ-5ր 

-Ինչ  սովորեցինք   այս  դասին 

-Հետաքրքիր էր  համագործակցությունը 

-Ինչ  առաջարկություններ   և  դիտողություններ կան 

Գնահատում 

Համաժողով    մոդելավորելու   նպատակով՝ 

1․Սովորողների հետ  միասին  դուրս գրենք համաժողովի մասնակից    այն կողմերին, 

որոնց շահերն ուսումնասիրելու ենք։ Կարող ենք ներառել   ինչպես հիմնական  

դերակատարներին, այնպես  էլ մասնակից այլ   կողմերին։ 

2․Սովորողները պետք է ինքնուրույն կամ ուսուցչի աջակցությամբ կազմեն 

մասնակից կողմերի  հիմնական  նպատակները,նրանց բանակցային դիրքերի ուժեղ և 

թույլ կողմերը։ 

3․ՈՒսումնասիրության ավարտին կազմակերպենք վիճակահանություն սովորողին 

համաժողովի որևէ կողմ ներկաըացնող խմբում միավորելու համար։ 

4․Նույն կողմը ներկայացնող սովորողները պետք է ձևավորեն իրենց բանակցային 

օրակարգը․ ինչ նպատակներ ունեն, ինչպիսի զիջումների են պատրաստ գնալ և այլն։ Այս 

նպտակով՝ 

-Նույն խմբի սովորողները պետք է համեմատեն ինքնուրույն դուրս  բերված 

նպատակները, կազմեն դրանց համաձայնեցված ցուցակը՝ ըստ  առաջնահերթության։ 

-Ցուցակում նպատակների դիմաց միավորներ են սահմանվում՝ 10 միավորանոց 

սանդղակով, որտեղ ամենակարևոր նպատակը գնահատվում է 10 միավոր, իսկ ամենաքիչ 

կարևորություն ունեցողը 1 միավոր։ 

-Համաժողովի բանակցությունների արդյունքում ձեռք բերված յուրաքանչյուր 

նպատակի դիմաց խումբը վաստակում է այնքան միավոր, որքան նշված է իր կազմած 

ցանկում։ 

5․Կսկսենք համաժողովը՝ գրատախտակին կազմելով քննարկման  հարցերի 

ցուցակը։ 

6․ Յուրաքանչյուր հարցի շուրջ կողմերը հերթականությամբ   ներկայացնում են 

իրենց նպատակները, գրատախտակին գրվում է մյուս   կողմերի համապատասխան 

արձագանքը՝ համաձայնությունը կամ  անհամաձայնությունը, կողմերի փաստարկները՝ 

ինչու են համաձայն կամ անհամաձայն տվյալ նպատակին։ 

7․Յուրաքանչյուր հարցի շուրջ ընդհանուր համաձայնության գալու   նպատակով 

տեղի է ունենում մի քանի րոպեանոց քննարկում՝ հիմնվելով պատմական համատեքստից 

բխող փաստարկների վրա։ 

8․Համաձայնեցումները գրատախտակին նշվում են տվյալ հարցի դիմաց։ 

9․Արդյունքում՝ կողմերը հաշվում են, թե քանի միավոր վաստակեցին։ 

10․Մոդելավորված համաժողովի ավարտին կարող ենք համեմատել դրա 

արդյունքներն իրական համաժողովի արդյունքնեի հետ, քննարկել  տարբերությունները և 

դրանցպատճառները։ 

Նկար 1919թ․ Վերսալի համաժողով  

 

 

Առաջին փուլ՝ անհատական աշխատանք պետությունների շահերը վերհանելու 

ուղղությամբ։ 

Մեծ Եռյակի ընդհանուր նպատակներն ու շարժառիթները  դիտարկելուց հետո 

Ֆրանսիայից՝ վարչապետ Ժորժ Կլեմանսոն, Բրիտանիայից՝ վարչապետ Լլոյդ Ջորջը և 

ԱՄՆ-ից նախագահ Վուդրո Վիլսոնը  սովորողներից յուրաքանչյուրին կտանք մեկակն 

համար՝ 1-Բրիտանիա, 2-Ֆրանսիա, 3-ԱՄՆ։ 

Սկզբում երեխաները պետք է աշխատեն անհատապես՝ պարզելու, թե  տրված հինգ 

խնդիրների հետ կապված իրենց երկրներն ինչպիսի նպատակներ ունեն։ 

Աղյուսակ 

Սաար- հարուստ է 
երկաթի հումքով և 
արտադրությամբ, 

Գերմանիայի 
արդյունաբերական 

կենտրոնն է։ 

Ա․ իրականացնել 
հանրաքվե՝ տեղա-

ցիներին ինքնո-
րոշման հնարավորու-
թյուն տալու համար։ 

Բ․ 15 տարով 
տրամադրել 

Ֆրանսիային և 
իրականացնել 

հանրաքվե։ 

Գ․ տրամադրել 
Ֆրանսիային։ 
Արդյունքում 
կուժեղանա 

Ֆրանսիան, և 
կթուլանա 

Գերմանիան։ 

Գաղութներ-
հիմնականում 

գտնվում են 
Աֆրիկայում, 

մրցակցության 
լուրջ խնդիր են։ 

Ա․ Բաժանել դրանք Բրիտանիայի և 
Ֆրանսիայի միջև։ 

Բ․ Դրանք դարձնել 
«Մանդատներ»․ 

բաժանել 
հաղթողների միջև, 

որոնք էլ 
կկառավարեն 
դրանք՝ Լիգայի 

հսկողության ներքո։ 

Ռայլենդ- 
Ֆրանսիայի և 
Գերմանիայի 

սահմանն է, որն 
ամուր 

պաշտպանված է։ 

Ա․ 
Ապառազմականացնե

լ այն մեկընդմիշտ, 
սակայն թողնել 

որպես Գերմանիայի 
մաս, որպեսզի այն 

շատ չթուլանա։ 

Բ․ 
Ապառազմական

ացնել այն 15 
տարով սակայն 
թողնել որպես 

Գերմանիայի մաս, 
որպեսզի այն 

շատ չթուլանա։ 

Գ․ Դարձնել անկախ 
պետություն 

որպեսզի 
Գերմանիան շատ 

թուլանա։ 

Էլզաս-
Լոթարինգիա-

գրավել է 
Գերմանիան 

1870թ․ 

Ա․ Իրականացնել հանրաքվե, որպեսզի 
պարզ դառնա տեղացիների 

ցանկությունը։ 

Բ․ Տրամադրել 
Ֆրանսիային։ 

Լեհական 
միջանցք-հողային 

տարածք, որը 
կարող է 

Լեհաստանին 
դեպի ծով դուրս 

գալու 
հնարավորություն 

տալ, սակայն 
Գերմանյան 

կբաժանի երկու 
մասի։ 

Ա․ Տրամադրել 
Լեհաստանին, 

որպեսզի այն մուտք 
ունենա դեպի ծով, և 
դա անել այնպես, որ 
գերմանյան թուլանա 

Բ․ Տրամադրել 
Լեհաստանին, 
որպեսզի այն 

մուտք ունենա 
դեպի ծով, 

սակայն 
Գերմանիայի 
կրած վնասը 

հասցնել 
նվազագույնի։ 

Գ․ իրականացնել 
հանրաքվե, 

որպեսզի որևէ 
գործողություն 
անելուց առաջ 
պարզ դառնա 
տեղացիների 

ցանկությունը։ 

 

Երկրորդ փուլ՝ խմբային աշխատանք․ նպատակների և շահերի շուրջ 

համաձայնեցում և դասակարգում՝ ըստ կարևորության։ 

Այնուհետև նույն երկիրը ներկայացնող սովորողները անցկացրեցին  քննարկում,  

որպեսզի համեմատեն իրենց առանձնացրած շահերն ու հասնեն ընդհանուր  

համաձայնության։ Նրանք պետք է իմանան, որ վերոնշյալ երեք  ղեկավարներից Վիլսոնը 

ամենից իդեալիստն էր, Կլեմանսոն՝ ամենից քինախնդիրը, իսկ Լլոյդ Ջորջը՝ ամենից 

իրատեսը։ Սովորողները քննարկումը  իրականացրեցին ցածրաձայն, քանի որ չէին 

ցանկանւմ, որ մյուս խմբերը  տեղեկանան իրենց մտադրությունների մասին։ 

Երբ ամեն խումբ սեփական նպատակների շուրջ ընդհանուր  համաձայնության 

եկավ, հաջորդ քայլում դասակարգեցինք ըստ կարևորության։ Ամեն խումբ իր 

ամենակարևոր նպատակի դիմաց գրում է «50միավոր», որն այն միավորների քանակն է, 

որ իրենք կստանան, եթե կարողանան  համաժողովի ընթացքում, երկրորդ 

ամենակարևորի մոտ գրում ենք «40 միավոր» և այդպես շարունակ մինչև հասնեն ամենից 

նվազ կարևոր նպատակին՝ «10 միավոր»։ 

Երրորդ  փուլ՝ դերային  խաղ․ համաժողովի ընթացք։ 

Հաջորդ փուլում սովորողներին բաժանում ենք երեք հոգանոց խմբերի  ամեն 

խմբում ունենալով Անգլիայի ԱՄՆ-ի և Ֆրանսիայի մեկական ներկայացուցիչ։ Սկսելով 

առաջին հարցից օրինակ՝ Սաարիի վերաբերյալ, Ֆրանսիան պետք է նշի, թե ինչ է 

ցանկանում։ Անգլիան կարող է մերժել այդ առաջարկը կամ էլ համաձայնել և աջակցել 

Ֆրանսիային՝ դրա դիմաց ակնկալելով Ֆրանսիայի աջակցությունը մեկ այլ հարցում։ 

Նույնը կարող է անել նաև ԱՄՆ։ Ֆրանսիան կարող է ցանկացած առաջարկ ընդունել կամ 

մերժել։ Եթե կողմերը գալիս են ինչ-որ համաձայնության, ապա Սաարի վերաբերյալ 

Ֆրանսիայի առաջարկը նշվումէ որպես «համաձայնեցված»։ «Համաձայնեցված» է նշվում 

նաև այն հարցը, որի շուրջ պատրաստ է գնալ փոխզիջման։ 

Երբ առաջին հարցի շուրջ գալիս են համաձայնության, խումբը  անցնում է հաջորդ 

խնդրի քննարկմանը։ Այս անգամ քննարկումը սկսում է Բրիտանիան։ Քննարկուման և 

բանակցությունների փուլը կշարունակվի այնքան մինև բոլոր խնդիրները հարթվեն կամ 

էլ ուսուցիչը կասի, որ  ժամանակ չի մնացել։ 

Նախատեսված ժամանկի վերջում ամեն սովորող իր համար գումարում է այն 

նպատակների միավորները, որոնց հասել է։ 

Որպես վերջնական ամփոփում՝ կարելի է գումարել երկրների բոլոր 

ներկայացուցիչների միավորները՝ գտնելով ամենահաջողակ խմբին, ինչպես նաև 

ամենահաջողակ անհատին։ 

Չորրորդ փուլ՝ համեմատում ենք պատմական իրողության հետ։ 

Համաժողովն ավարտելուց հետո անդրադարձա յուրաքանչյուր խնդրին առանձին 

և ներկայացրեցի, թե ինչ է որոշվել իրական համաժողովում։ Ամեն խնդրի դեպքում 

սովորողները կարող են քննարկել, թե ով ամենաշատը գոհ կլիներ այդպիսի արդյունքից և 

արդյոք այն ա․ չափազանց կոպիտ, բ․ արդար գ․ ոչ այնքան կոպիտ որոշում էր։ Այս երեք 

չափանիշները կարող են ներկայացվել որպես Վենի դիագրամ։ 
 

Զարգացնենք   աշխատանքը 

-Համաժողովի քննարկման ընթացքում սովորողներին կարող ենք ասել, որ եթե կա 

որևէ խնդիր, որի շուրջ առանձնապես դժվարանում են համաձայնության հասնել, ապա 

նրանք կարող են փոխզիջումներ առաջարկել, ինչի արդյունքում կողմերը կհամաձայնեն 

սեփական գերագույն նպատակների մեջտեղում գտնվող որևէ տարբերակի շուրջ։ Այս 

դեպքում այդ երկրների յուրաքանչյուր ներկայացուցիչ ստանում է տվյալ խնդրի համար 

նախատեսված միավորների կեսը։ 

-Սովորողներին 3 հոգանոց տարբեր խմբերի բաժանելու և միաժամանակ ընթացող 

բազմաթիվ քննարկումներ ունենալու փոխարեն՝ կարող ենք նաև յուրաքանչյուր թիմից 

ընտրել մեկական ներկայացուցիչ, որոնք էլ կարող են վարել ժողովի հիմնական մասը։ 

Խմբերի մնացած անդամները նստում են այդ անձանց ետևում և ընթացքում նշումներ 

փոխանցում կամ շշուկով խորհուրդներ տալիս, սակայն նրանք չեն կարող քննարկմանն 

ուղակիորեն մասնակցել։ Այս մոտեցումն ուսուցչին հնարավորությունն է տալիս 

համաժողովի ընթացքն ավելի մոտիկից ուսումնասիրել և քննարկումն առաջ տանել այն 

դեպքերում, երբ խմբերն կանգնում են փակուղու առաջ։ 
 

Նկար   ՝ Բեռլինի վեհաժողով  1878թ․հունիսի1-հուլիսի1 

Առաջին փուլ՝ Անհատակն աշխատանք պետությունների շահերը վերհանելու 

ուղղությամբ։ Արդյունավետ կլինի գործողությունն իրականացնել խմբային աշխատանքի 

միջոցով՝ յուրաքանչյուր խմբին տրամադրելով վեհաժողովի մասնակից մեկ պետության 

շահերը հետապնդելու նպատակով։ Խմբերից յուրաքանչյուրն ուսունասիրում է Բեռլինի 

վեհաժողովին մասնակից հետևյալ 4 պետություններից մեկի շահերը․ մասնակից 

պետություններն ու դրանց առաջնորդներն են՝  

1․Բրիտանական կայսրություն-վարչապետ Բենջամին Դիզրայելի, 

2․Գերմանական կայսրություն-կանցլեր Օտտո Բիսմարկ, 

3․Ռուսական կայսրություն-կայսր Ալեքսանդր 2-րդ, 

4․օսմանյան կայսրություն-սուլթան աբդուլ համիդ 2-րդ։ 

Տալ օժանդակ հարցեր տվյալ ժամանկամիջոցի աշխարհաքաղաքական հարա-

բերությունների համատեքստը պատկերացնելու համար։ 

1․Աշխարհաքաղաքական ինչպիսի իրավիճակ էր տիրում Եվրոպայում մինչև  

Բեռլինի վեհաժողովը։ 

2․Քաղաքական և տնտեսական ինչպիսի շարժառիթներ կարող էին հետապնդել 

այդ պետություները Բեռլինի վեհաժողովում։ Օրինակ՝ տնտեսական շարժառիթներ․ 19-րդ 

դարի վերջին եվրոպական պետություններում տեխնոլոգիաների զարգացումը հանգեցրել 

էր նավթի մեծ պահանջարկի, իսկ օսմանյան կայսրության տարածքում շատ էին 

նավթառատ տարածքները, ուստի պայքարը կարող էր տարածվել այդ ուղղությամբ։ 

Տնտեսական պատճառ էր նաև առևտրային ճանապարհներին տիրանալը։ Քաղաքական 

շարժառիթներ․ թույլ չտալ Ռուսական կայսրությանը մեծացնել սեփական ազդեցությունը 

Մերձավոր Արևելքում, այդ թվում նաև՝ Արևմտյան Հայաստանին տիրանալու միջոցով։ 

Պետությունների շահերը առավել ճիշտ ըմբռնելու համար արդյունավետ, երբ 

սովորողներին տրամադրեցի հատվածներ Բրիտանական կայսրության Արտաքին գոր-

ծերի գրասենյակի գրադարանավար և փաստաթղթերի պահապան սըր Էդվարդ 

Հըրթսլեթի քառահատոր հավաքածուից, որը ներառում է Բեռլինի վեհաժողովի կողմերի և 

նրանց միջև պաշտոնական  նամակագրությունն ու վեհաժողովի արձանագրությունները։ 

Ստորև Հայաստանի մասին նշվում է․ «Հայաստանի ամրություններ ձեռք բերող ուժը ձեռք 

կբերի նաև այդ մարզի բնակչության վրա ուղղակի ազդեցություն․ մինչդեռ Քուրդստանում  

 



 
 

12 
 

կատարված զիջումներին արդըւնքում Տրապիզոնից Պարսկաստան անցնող 

եվրոպական առևտուրը ենթակա կլինի խափանման՝ ռուսական կառավարության 

քմահաճույքի և նրանց առևտրական համակարգի կանխարգելող 

սահմանափակումներին (խմբ՝․ Շրջաբերական Սոլբըրիի մարկիզից Բրիտանական 

կայսրության օտարերկրյա դեսպանատներին Թուրքիայի և Ռուսաստանի միջև 1878թ․ 

մարտի 3–ին կնքված խաղաղության նախնական համաձայնագրի և դրան վերաբերող 

սպասվելիք կոնգրեսի վերաբերյալ)» (Hertslet, 1891, էջ2704)։ «Ինչը վերաբերում է 

տարածքային ձեռքբերումներին ապա դրանք միայն պաշտոնական արժեք ունեն։ 

Հավանական է, որ Անգլիան կնախընտրեր տեսնել այդ ամուր դիրքերը Թուրքիայի 

ձեռքում․ հեռագիր իշխան Գորչակովից կոմս Շուվոլովին։ 

Երկրորդ փուլ՝ խմբային աշխատանք․ նպատակների շուրջ համաձայնեցում և 

դասակարգում՝ ըստ կարևորության․ կգրեն իրենց պետության շահերը՝ քաղաքական և 

տնտեսական, այդ ընթացքում կբացահայտեն հայկական կողմի շահերը․ 

-Ինչու Բեռլինի վեհաժողովում հայկական պատվիրակությունը ղեկավարեց հոգևոր 

առաջնորդ, Կ․Պոլսի պատրիարք Մկրտիչ Խրիմյանը։ 

-Ինչպիսի ծրագրով էր ցանկանում դիմել Բեռլինի վեհաժողովին այդ ժամանակվա 

Եգիպտոսի վարչապետ, հայ մեծահարուստ Նուբար փաշան։ 

-Ինչ կանեին աշակերտները, եթե ապրեին այդ ժամանակներում, ունենային 

ֆինանսական մեծ կարողություն և ցանկություն՝ օժանդակելու Հայկական հարցի 

բարձրաձայնմանը միջազգային հարթակներում։ 

Հաջորդ փուլին նույն դերային խաղի մեթոդով կանցկացնենք համաժողովի 

ընթացքը․ աշակետները կլինեն պետությունները ներկայացնող պատվիրակության 

անդամներ, ղեկավարներ։ Քննարկման և բանակցություների փուլը շարունակվում է 

այնքան ժամանակ մինչև գան փոխհամաձայնության․ իհարկե նախատեսված 

ժամանակին։ Հաջորդ փուլերը կանցկացնենք վերը նշված փուլերի նման՝ նույն սկզբունքով 

ընտրելով ամենահաջող խմբին և ամենահաջող անհատին։ Կհամեմատենք վեհաժողով-

ներն իրար Վենի դիագրամի մեթոդով։  

Եզրակացություն 

Հետազոտական աշխատանքի կատարման ընթացքում եկանք այն  եզրահանգ-

մանը, որ հանրակրթական դպրոցում «Պատմություն» առարկայի դասավանդման 

շրջանակներում անհրաժեշտ չափով չեն ուսումնասիրվում համաժողովները, կնքված 

պայմանագրերը և դրանց արդյունքնները։ Այդ թեմաների խորապես ուսումնասիրումը 

հնարավորություն է տալիս հասկանալու պատմական տարբեր ժամանակաշրջաններում 

աշխարհաքաղաքական իրավիճակները, պետությունների շահերի բախումը և վերջապես 

Հայկական հարցի միայն թղթի վրա մնալու պատճառները, հայ ժողովրդի արդարացի 

պահնջների ոտնահարումը բոլոր ժամանակներում առ այսօր․․․ 

ՈԻսուցանվող թեմաները բազմակողմանի մեկնաբանելու, մատչելի և հետաքրքրա-

շարժ դարձնելու համար հարկավոր է օգտագործել խմբային աշխատանքի մեթոդը՝ 

իհարկե խաղային բնույթ տալով դրան․ ինչն ավելի հետաքրքիր և հիմնավոր է դարձնում 

դասաժամը, Վենի դիագրամիկամի մեթոդը․ համեմատում ենք վեհաժողովի մասնակից 

պետությունների շահերը հանում ընդհանուրը, և իհարկե կարելի է հարկ եղած դեպքում 

գնալ փոխզիջման՝ պահպանելով ազգային արժեքներն ու շահերը․ հստակ գիտակցելով 

ինչը՝ ինչի դիմաց։ 

Ի վերջո մեր երկիրն ունի լավ դիվանագետների կարիք, որը ըստ իս ձևավորվում է 

դպրոցից, իսկ «Պատմություն» առարկայի դասաժամերի ճիշտ ընկալումը անխոս կտա իր 

արդյունքը։ 

Մեզ երկաթե շերեփ է հարկավոր այս դաժան աշխարհում և դա պետք է սկսվի 

ստեղծվել մեզանից յուրաքանչյուրից սկսած․ մեր բաժին հարիսան մեզ է սպասում ․․․  

